
እ.ኤ.አ ከኦክቶበር 1 እስከ 31/2022 የነበረው የአየር ጠባይ ግምገማ 
 

በኦክቶበር ወር በአብዛኛው የሀገሪቱ ክፍሎች ላይ የበጋው ደረቅ፣ ፀሐያማና ነፋሻማ የአየር ሁኔታ 

የተስተዋለ ቢሆንም፤ በጋ ሁለተኛ የዝናብ ወቅታቸው የሆኑት የደቡብ ኦሮሚያና የደቡብ ሶማሌ 

በተጨማሪም የመካከለኛው ኦሮሚያ፣ በአንዳንድ የሰሜን ምዕራብ፣ የምዕራብና የደቡብ ምዕራብ የሀገሪቱ 

ክፍሎች ላይ ከነበራቸው የደመና ሽፋን ከቀላል እስከ ከባድ መጠን ያለው ዝናብ አግኝተዋል። ከባድ 

ዝናብ ከተመዘገበባቸዉ ጣቢያዎች መካከል ለመጥቀስ ያህል በጎሬ 34.0፣ በነቀምት 39.8 እና 32.5፣ 

በአማን 66.1፣ በበደሌ 34፣ በቡሬ 64፣ በቦሬ 34፣ በቻግኒ 42.4፣ በጨፋ 42.4፣ በዳንግላ 51.5፣ በጊዮን 

32.2፣ በጊዳያና 63.3፣ 36.2፣ 46.1 እና 64፣ በጉንዶመስቀል 34፣ በእምድብር 36፣ በኮንሶ 34.8፣ በላሬ 

45፣ በሊሙገነት 46.7፣ 38.5 እና 38.8፣ በማሻ 36.4፣ 40.2 እና 30.6፣ በነጆ 40.5፣ 36.0 እና  38፣ 

በሸርቆሌ 36.2፣ በሰኮሩ 50.5፣ በቴፒ 31.3 እንዲሁም በተርጫ 54፣ በአቦቦ 30.4፣ በአይራ 33.2፣ በአርጆ 

36.4፣ በአይከል 32.7፣ በቡርጂ 30.6፣ በቻግኒ 55.6፣ በዶሎመና 68.5፣ በጋምቤላ 34.0፣ በጊኒር 30.0፣ 

በጂንካ 37.9 ፣ በሻምቡ 31.2 እና በወላይታ ሶዶ 50.5 በአርባ ምንጭ 41.7፣ በአይከል 46.3፣ በባህር 

ዳር 35.8፣ በዶሎመና 30.3፣  በጊኒር 32.0፣ በሀገረማርያም 46.7 እንዲሁም በቀብሪደሀር 50.2  በሚሜ 

ይገኙበታል፡፡ በሌላ በኩል የሰሜን ምሥራቅ፣ የመካከለኛውና የምሥራቅ የሀገሪቱ ክፍሎች ደረቅ፣ 

ፀሐያማና ነፋሻማ የአየር ሁኔታ ተዘወትሮባቸዋል። ከዚሁ ጋር ተያይዞ የለሊትና የማለዳው ቅዝቃዜ 

ከዕለት ወደ ዕለት በአንዳንድ ቦታዎች ላይ ጨምሮ ተስተዉሏል፡፡  የቀኑ ዝቅተኛ ሙቀት ከ5 ዲ.ሴ 

በታች ሆኖ ከተመዘገበባቸው ጣቢያዎች መካከል ለመጥቀስ ያህል በደብረ ብርሀን 1.8፣ 1.2 እና 2.2፣ 

በወገልጤና 1.8 እና 3.0፣ በቡኢ 3.8፣ በጨፋ 4.0፣ በእነዋሪ 4.6 እና 4.5፣ በፊቼ 4.2 እንዲሁም በመሀል 

ሜዳ 1.8 እና 3.0 በዲሴ ይገኙበታል፡፡ 

ባለፈዉ የኦክቶበር ወር የዘነበዉ የዝናብ መጠን ከቦታ ሽፋን አንጻር ሲገመገም ከአማራ 

የምዕራብና መካከለኛው ጎንደር፣ የአዊ፣ የምዕራብና ምስራቅ ጎጃም፤ የቤንሻንጉል-ጉምዝ፣ የጋምቤላና 

የደቡብ ምዕራብ ኢትዮጵያ ክልል ዞኖች፤ ከኦሮሚያ በሁሉም የወለጋ ዞኖች፣ የኢሉአባቦራ፣ የቡኖ 

በደሌ፣ የጅማ፣ የጉጂና ቦረና፣ የምዕራብ አርሲና አርሲ፣ የምዕራብና ምስራቅ ሀረርጌ እንዲሁም የባሌ 

ክልል ዞኖች፤ የሲዳማ ክልል ዞኖች፤ የደቡብ ብሔር ብሔረሰቦችና ህዝቦች ክልል፤ የሱማሌ ሁሉም 

ዞኖች እንዲሁም በአዲስ አበባ ላይ ከ25-310 ሚ.ሜ የሚደርስ ዝናብ ከ5-30 ቀናት ያህል የነበራቸዉ 

ሲሆን፤ በሰሜንና ደቡብ ወሎ፣ በኦሮሚያ ልዩ ዞን፣ በአፋር ክልል ዞኖች፤ በድሬዳዋና ሀረሪ ከ5-25 ሚሜ 

የሚደርስ ከ 5 ላነሱ ቀናት ያህል ዝናብ ነበራቸዉ (ካርታ 8 እና 9)፡፡  

 ባለፈው ወር የዘነበው የዝናብ መጠን ከመደበኛው ጋር ሲነፃፀር ከአማራ የምዕራብና መካከለኛው 

ጎንደር፣ የአዊና የምዕራብ ጎጃም፤ የጋምቤላና የቤንሻንጉል-ጉምዝ ዞኖች፤ የደቡብ ምዕራብ ኢትዮጵያ፤ 

የሲዳማ፤ ከኦሮሚያ በሁሉም የወለጋ ዞኖች፣ የኢሉአባቦራ፣ የቡኖ በደሌ፣ የጅማ፣ የጉጂና ምዕራብ ጉጂ፣ 

እንዲሁም የባሌ ክልል ዞኖች፤ የሲዳማ ክልል ዞኖች፤ አብዛኛው የደቡብ ብሔር ብሔረሰቦችና ህዝቦች 

ክልል እንዲሁም አብዛኛው የሶማሊ ዞኖች ላይ መደበኛና ከመደበኛው በላይ የሆነ የዝናብ መጠን 

የነበራቸው ሲሆን፤ የተቀሩት የምስራቅ አማራ ክልል ዞኖች፤ የአፋር ክልል ዞኖች፣ የምዕራብ አርሲና 

አርሲ፣ ምስራቅና ምዕራብ ሀረርጌ እንዲሁም ድሬዳዋና ሀረሪ አካባቢዎች ላይ ከመደበኛ በታች የሆነ 

ዝናብ ተመዝግቧል (ካርታ 10)። 

ካርታ 8   እ.ኤ.አ ከኦክቶበር 1 እስከ 31/2022 ድረስ የነበረው የዝናብ መጠን በሚ.ሜ 

ካርታ 9   እ.ኤ.አ ከኦክቶበር 1 እስከ 31/2022 ድረስ ዝናብ የዘነበባቸው ቀናት ብዛት 

ካርታ 10   እ.ኤ.አ ከኦክቶበር 1 እስከ 31/2022 ድረስ የነበረው የዝናብ መጠን ከመደበኛው ጋር 
በመቶኛ ሲነፃፀር 

እ.ኤ.አ ከኦክቶበር 1 እስከ 31/2022 የነበረው የአየር ጠባይ በእርሻ  
ሥራ ላይ ያሳደረው ተፅዕኖ 

   

ባሳለፍነው የኦክቶበር ወር በአብዛኛው የሀገሪቱ ክፍሎች ላይ የበጋው ደረቅ፣ ፀሐያማና ነፋሻማ 

የአየር ሁኔታ አመዝኖ እንደነበረ የተሰበሰቡ የግብርና ሚቲዎሮሎጂ መረጃዎች ያመለክታሉ፡፡ ይህም 

ሁኔታ በመድረቅ ሂደትና በመሰብሰብ ላይ ለሚገኙ ሰብሎች አዎንታዊ ሚና ነበረው፡፡ ሆኖም ግን 

ለእርጥበት መጨመር ምቹ ከነበረው የሚቲዎሮሎጂ ክስተት መጠናከር ጋር ተያይዞ በጋ ሁለተኛ 

የዝናብ ወቅታቸው የሆኑት የደቡብ ኦሮሚያና የደቡብ ሶማሌ በተጨማሪም የመካከለኛው ኦሮሚያ፣ 

በአንዳንድ የሰሜን ምዕራብ፣ የምዕራብና የደቡብ ምዕራብ የሀገሪቱ ክፍሎች ላይ ከቀላል እስከ ከባድ 

መጠን የሚደርስ የእርጥበት ይዘት እንደነበራቸው የተተነተኑ የግብርና ሚቲዎሮሎጂ መረጃዎች 

ያመለክታሉ። ይህም ተጠናክሮ የታየው እርጥበታማ ሁኔታ እድገታቸውን ላልጨረሱና በተለያየ 

የእድገት ደረጃ ላይ ለሚገኙ የመኸር ሰብሎችም ሆነ ለቋሚ ተክሎች እድገት የሚያስፈልጋቸውን 

እርጥበት ከማስገኘት አንጻር አዎንታዊ ሚና ነበርው። በተጨማሪም በጋ ሁለተኛ የዝናብ ወቅታቸው 

ለሆኑት የአርብቶ አደርና የከፊል አርብቶ አደር አካባቢዎች የተለያዩ የግብርና እንቅስቃሴዎችን 

እንዲያከናውኑ አዎንታዊ ሚና የነበረው ሲሆን፤ ለግጦሽ ሳርና ለመጠጥ ውሃ አቅርቦት መሻሻልም 

ገንቢ ሚና ነበረው። ሆኖም ግን በአንዳንድ ሥፍራዎቻቸው ላይ ከባድ መጠን ያለው ዝናብ ከመኖሩ 

ጋር ተያይዞ የእርጥበት መጠኑም እየተሰፋፋ እንደሄደ የተሰበሰቡ የግብርና ሚቲዎሮሎጂ መረጃዎች 

ያመላክታሉ። ይህም ሁኔታ ምንም እንኳን የደረሰን ሪፖሪት ባይኖርም አልፎ አልፎ ባሉት ቀናት 

በተወሰኑ የሀገሪቱ ክፍሎች ላይ የነበረው ከባድ ዝናብ በተለያየ የእድገት ደረጃ ላይ ባሉ ሰብሎች ላይ 

አሉታው ተፅእኖ ቢኖረውም፤ ውሃ አጠር ለሆኑ አካባቢዎች ውሃን ለመሰብሰብና ለማከማቸት ጥሩ 

አጋጣሚን የፈጠረ ነበር (ካርታ 11)፡፡ 
 

ካርታ 11   ከኦክቶበር 1 እስከ 31/2022 ድረስ የነበረው የእርጥበት ሁኔታ 

እ.ኤ.አ ከኦክቶበር 1 እስከ 31/2022 የነበረው የአየር ጠባይ በውሃው 
ዘርፍ እንቅስቃሴ ላይ ያሳደረው ተፅዕኖ 

 

በኦክቶበር ወር የነበረው የአየር ሁኔታ በተለይም በደቡብ ምዕራብ፣ በደቡብ ምስራቅ፣ በደቡብ 

እና በምዕራባዊ የአገሪቱ አጋማሽ ተፋሰሶች ላይ የተሻለ የእርጥበት መጠን እንደነበራቸው የተተነተኑ 

ወራዊ የውሃ ሚቲዎሮሎጂ መረጃዎች ያመለክታሉ፡፡ ከዚህም ጋር ተያይዞ አብዛኛው ገናሌ ዳዋ፣ ኦሞ 

ጊቤ፣ የላይኛው እና የመካከለኛው ባሮ አኮቦ፣ የመካከለኛው እና የታችኛው ስምጥ ሸለቆ፣ የመካከለኛው 

ዋቤ ሸበሌ እንዲሁም በጥቂት የመካከለኛው ዋቤ ሸበሌ ተፋሰሶች ላይ ከእርጥበታማ እስከ ከፍተኛ 

እርጥበት አግኝተዋል፡፡ በተጨማሪም በጥቂት የላይኛው አዋሽ፣ ስምጥ ሸለቆ፣ ተከዜ፣ የላይኛው እና 

የታችኛው ዋቤ ሸበሌ፣ በጥቂት የታችኛው ባሮ አኮቦ እና ገናሌ ዳዋ እንዲሁም ኦጋዴን ተፋሰሶች  

ላይ መጠነኛ እርጥበት የተሰተዋለባቸው ሲሆኑ፤ የተቀሩት ተፋሰሶች ግን በበጋው ደረቃማ የአየር 

ሁኔታ ስር ነበሩ (ካርታ 12) ፡፡  

 

ካርታ 12    እ.ኤ.አ ከኦክቶበር 1 እስከ 31/2022 ድረስ የነበረው የእርጥበት ሁኔታ 

እ.ኤ.አ ከኖቬምበር 1 እስከ 30/2022 የሚኖረው የአየር 
ጠባይ አዝማሚያ 

 

በመደበኛ ሁኔታ በኖቬምበር ወር በአብዛኛው የሀገሪቱ ክፍሎች ላይ የበጋው ደረቅ፣ 

ፀሐያማና ነፋሻማ የአየር ሁኔታ ከማመዘኑ ጋር ተያይዞ በአንዳንድ የሀገሪቱ ደጋማ ቦታዎች ላይ 

የሌሊቱና የማለዳው ቅዝቃዜ ቀጣይነት የሚታይበት ሲሆን፤ ከዚህም ሌላ በተዳከመ ሁኔታ 

ቢሆንም፤ እስከ ወሩ አጋማሽ ድረስ በደቡብ ምዕራብና በደቡብ አጋማሽ ኢትዮጵያ ክፍሎች ላይ 

እየዘነበ ይቆያል፡፡ 

     በሚቀጥለው ወር በአብዛኛው የሀገሪቱ ክፍሎች ላይ የበጋው ደረቅ፣ ፀሐያማና ነፋሻማ የአየር 

ጠባይ በአብዛኛዎቹ የሀገሪቱ ክፍሎች ላይ እንደሚያመዝን የሚጠበቅ ሲሆን፣ በአንዳንድ ደጋማ 

የሀገሪቱ ቦታዎች ላይ የሌሊቱና የማለዳው ቅዝቃዜ በተለይም ከወሩ አጋማሽ በኃላ ሊጠናከር 

እንደሚችል ይጠበቃል፡፡ በሌላ በኩል አልፎ አልፎ ከሚኖረዉ የደመና ሽፋን ጋር ተያይዞ ቀላል 

መጠን ያለው ዝናብ በተዳከመ ሁኔታ እስከ ወሩ አጋማሽ ድረስ በደቡብ ምዕራብ፣ በደቡብና 

በደቡብ ምስራቅ የሀገሪቱ ክፍሎች ላይ እንደሚኖር ይጠበቃል፡፡  
       

        በመሆኑም በሚቀጥለው ወር በአብዛኛው የበጋው ደረቃማ የአየር ሁኔታ እንደሚያመዝን 

የሚጠበቅ ሲሆን፤ በተጨማሪም በአንዳንድ ደጋማ ቦታዎች ላይ የሌሊቱና የማለዳው ቅዝቃዜ 

ሊጠናከር እንደሚችል ይጠበቃል፡፡ ከዚሀም ሌላ ከኦሮሚያ ዞኖች ምዕራብና ቄለም ወለጋ፣ ቡኖ 

በደሌ፣ ኢሉአባቦራ፣ የጉጂና የምዕራብ ጉጂ፣ ባሌና ምስራቅ ባሌ፣ ምዕራብ አርሲ እንዲሁም የቦረና 

ዞኖች፤ ከቤንሻንጉል ጉሙዝ ክልል የአሶሳና የከማሺ ዞኖች፤ ከደቡብ ብሄር ብሄረሰቦችና ህዝቦች 

ክልል ደግሞ የጌዲዮ፣ የጋሞና ጎፋ፣ የደቡብ ኦሞ እንዲሁም የሲዳማ ዞኖች ከደቡብ ምዕራብ 

ኢትዮጵየ የከፋና የቤንች ማጂ፤ ከሶማሌ ክልል የአፍዴር፣ የዳዋ እና የሊበን ዞኖች በተለያዩ 

ሥፍራዎቻቸው ላይ በተለይም እስከ ወሩ አጋማሽ ድርስ ከመደበኛው ጋር የተቀራረበ ዝናብ 

እንደሚኖራቸው ይጠበቃል፡፡ በአንጻሩ የተቀሩት የሀገሪቱ ሥፍራዎች ደረቅ፣ ፀሐያማና ነፋሻማ 

የአየር ሁኔታ አመዝኖባቸው ይቆያሉ፡፡ 

እ.ኤ.አ ከኖቬምበር 1 እስከ 30/2022 የሚኖረው የአየር ጠባይ አዝማሚያ 
በእርሻ ሥራ ላይ ሊያሳድር የሚችለው ተፅዕኖ 

 

 በመደበኛ ሁኔታ የኖቬምበር ወር በአብዛኛው የሀገሪቱ ክፍሎች ላይ የበጋው ደረቃማ 

የእርጥበት ሁኔታ የሚያመዝን ሲሆን፤ በአብዛኛው የመኸር ሰብል አብቃይ አካባቢዎች የመኸር 

ሰብሎች ፍሬ የሚያፈሩበትና በአንዳንድ አከባቢዎች ደግሞ ሰብሎች የእድገት ጊዜያቸውን 

ጨርሰው ለመሰብሰብ የሚደረሱበት ወር ነው፡፡ በአንፃሩም የደቡብ ምዕራብና የደቡብ አጋማሽ 

የሀገሪቱ አካባቢዎች መጠነኛ የሆነ እርጥበት የሚያገኙበት ወር ነው፡፡ 

 

በሚቀጠለው የኖቨምበር ወር በአብዛኛው የሀገሪቱ ክፍሎች ላይ የበጋው ደረቅ፣ ፀሐያማና 

ነፋሻማ የአየር ጠባይ በአብዛኛዎቹ የሀገሪቱ ክፍሎች ላይ እንደሚያመዝን የትንበያ መረጃዎች 

ያሳያሉ፡፡ ይህም ደረቅማው የእርጥበታ ሁኔታ የእድገት ጊዜያቸውን እየጨረሱ ላሉና ተጨማሪ 

የውሃ አቅረቦት ለማይፍልጉ ሰብሎች እንዲሁም የእድገት ጊዜያቸውን ጨርሰው ለመሰብሰብ ዝግጁ 

የሆኑ ሰብሎችን ለመሰብሰብ ምቹ ሁኔታን የሚፈጥር በመሆኑ፤ አርሶ አደሮች ይህንኑ ምቹ ሁኔታ 

ከግምት በማስገባት የደረሱ ሰብሎችን በአግባቡና በጊዜው እንዲሰበስቡ ይመከራሉ፡፡ በተጨማሪም 

ደረቅ፣ ፀሐያማና ነፋሻማ የአየር ሁኔታ የሚያመዝን ከመሆኑ ጋር ተያይዞ በአንዳንድ የሀገሪቱ 

ደጋማ ቦታዎች ላይ የሌሊቱና የማለዳው ቅዝቃዜ እንደሚጠናከር የሚጠበቅ ሲሆን፤ ከዚህም ጋር 

ተያይዞ በጥቂት ደጋማ ቦታዎች ላይ ሊከሰት የሚችለው ውርጭ ዘግይተው ለተዘሩና ፍሬ ማፍራት 

ደረጃን ያላለፉ ሰብሎችን ሊጎዳ ስለሚችል አርሶ አደሮች አስፈላጊውን ጥንቃቄ ለማድረግ 

እንዲችሉ የግብርና ባለሙያዎች ቅርብ ክትትልና ውርጭን ለመከላከል እንደየአካባቢው ሁኔታ 

አስፈላጊውን እገዛ እንዲያደርጉ  ከወዲሁ ይመከራል፡፡  በሌላም በኩል በተዳከመ ሁኔታም ቢሆን፤ 

እስከ ወሩ አጋማሽ ድረስ በደቡብ ምዕራብ፣ በደቡብና በደቡብ ምስራቅ የሀገሪቱ ክፍሎች ላይ 

አልፎ አልፎ ከሚጠናከሩ የደመና ሽፋን ጋር ተያይዞ ቀላል መጠን ያለው ዝናብ እንደሚኖር 

ይጠበቃል፡፡ ይህም ሁኔታ በተለያየ ምክንያት ዘግይተው ለተዘሩና የእድገት ጊዜያቸውን 

ላልጨረሱ የመኸር ሰብሎችና ለቋሚ ተክሎች የውሃ አቅርቦት ፍላጎታቸውን ለማሟላት እንዲሁም 

በመጠን አነስተኛ ቢሆንም፤ በደቡብና በደቡብ ምስራቅ የሀገሪቱ አካባቢዎች ላይ ለግጦሽ ሳርና 

ለመጠጥ ውሃ  አቅርቦት በተወሰነ መልኩ በጎ ሚና ይኖረዋል፡፡ 

እ.ኤ.አ ከኖቬምበር1 እስከ 30/2022 የሚኖረው የአየር ጠባይ አዝማሚያ 
በውሀው ዘርፍ እንቅስቃሴ ላይ ሊያሳድር የሚችለው ተፅዕኖ 

 

    በሚቀጥለው የኖቨምበር ወር በአብዛኛው የሀገሪቱ ተፋሰሶች ላይ የበጋው ደረቅና ፀሃያማ ሁኔታ 

የሚያመዝን ሲሆን፣ በሌላ በኩልም አልፎ አልፎ ከሚኖረዉ የደመና ሽፋን ጋር ተያይዞ በደቡብ 

ምዕራብና በደቡብ አጋማሽ የሀገሪቱ ተፋሰሶች ላይ ከመጠነኛ እስከ እርጥበታማ ሁኔታ እስከ ወሩ 

አጋማሽ ድረስ እንደሚኖር ይጠበቃል፡፡ ይህንን ተከትሎ በአብዛኛው ባሮአኮቦ፣ ገናሌዳዋ፣ የመካከለኛውና 

የታችኛው ኦሞጊቤ፣ ዋቢሸበሌ፣ የታችኛው ስምጥሸለቆ እና ኦጋዴን ተፋሰሶች ላይ መጠነኛ እርጥበት 

የሚያገኙ ሲሆን፤ የተቀሩት የሀገሪቱ ተፋሰሶች ላይ ደረቅ እና ከፊል ደረቅ ሁኔታ እንደሚያመዝን 

ይጠበቃል፡፡ 

 

 


